
 MT 

SUĠĠERIMENTI 

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Kontroll 

tal-Baġit, bħala l-kumitat responsabbli, biex jinkorpora s-suġġerimenti li ġejjin fil-mozzjoni 

għal riżoluzzjoni tiegħu: 

1. Jilqa' l-konklużjonijiet tal-Qorti tal-Awdituri li l-kontijiet annwali tal-Aġenzija 

jippreżentaw b'mod ġust, fl-aspetti materjali kollha, il-qagħda finanzjarja tagħha fil-

31 ta' Diċembru 2011 u r-riżultati tal-operazzjonijiet tagħha u tal-flussi tal-flus tagħha 

għas-sena li ntemmet f'dik id-data, u li t-tranżazzjonijiet sottostanti tal-kontijiet annwali 

tal-Aġenzija għas-sena finanzjarja 2011 huma legali u regolari fl-aspetti materjali kollha; 

2. Jinnota li l-baġit finali tal-Aġenzija ammonta għal EUR 20 180 020 għas-sena finanzjarja 

2011 b'kontribuzzjoni tal-Unjoni li tirrappreżenta 99 % tal-baġit; jirrikonoxxi l-fatt li fl-

2011 l-Aġenzija impenjat 100 % tal-approprjazzjonijiet li rċeviet; madankollu, josserva 

li, f'termini ta' approprjazzjonijiet imħallsa, ir-rata ta' eżekuzzjoni tal-Aġenzija hija ta' 

75 % fl-ambitu tat-Titolu 2 (Nefqa amministrattiva) u ta' 27 % biss fl-ambitu tat-Titolu 3 

(Nefqa operattiva); jinnota li, f'termini ta' approprjazzjonijiet imħallsa, dan jirrappreżenta 

żieda minn 62 % għal 75 % meta mqabbel mal-2010; jistieden lill-Aġenzija timplimenta 

miżuri speċifiċi sabiex ittejjeb il-proċess baġitarju tagħha u r-rata ta' eżekuzzjoni ta' 

pagament fil-każ tan-nefqa amministrattiva u operattiva; 

 
3. Jifraħ lill-Aġenzija għall-fatt li l-Qorti tal-Awdituri ma kellha l-ebda kumment ta' kritika 

x'tagħmel fir-rapport tagħha; 

4. B'mod ġenerali, jistieden lill-Qorti tal-Awdituri tiffoka aktar fuq l-awditjar tal-

amministrazzjoni finanzjarja tajba tal-Aġenzija, partikolarment l-ekonomija, l-effiċjenza 

u l-effikaċja li bihom l-Aġenzija użat l-approprjazzjonijiet tagħha fit-twettiq tar-

responsabbiltajiet tagħha. 

